
RESOLUCION DE CONCESION DE OCUPACION DE 1,120 METROS CADRADOS DE
DOMINIO PUBLICO MARITIMO-TERRESTRE PARA A EXECUCION DO PROXECTO DE
RECUPERACION DO TRANSITO PEONIL AO PASO DA DP-1603 NO NUCLEO DE
CEREIXO, NO TERMO MUNICIPAL DE VIMIANZO (A CORUNA)

Expediente: A-2025-304-C

Logo de examinar a solicitude de concesién administrativa de ocupaciéon de mil cento
vinte metros cadrados (1120 m? de dominio publico maritimo-terrestre (DPMT), no
marco dunha actuaciéon cunha ocupacion total de catro mil novecentos oitenta metros
cadrados (4.980 m?), que inclue asi mesmo terreos da zona de servidume de proteccién,
con destino & execucidn das actuacions previstas para a recuperacion do transito peonil
ao paso da DP-1603 pola Ria de Camarifias no nicleo de Cereixo, no termo municipal de
Vimianzo (A Coruia), resultan os seguintes:

I. ANTECEDENTES

1. Tras o traspaso de competencias, en cumprimento do Real Decreto 394/2025, do 13
de maio, de traspaso de funcidns e servizos da Administraciéon do Estado 8 Comunidade
Auténoma de Galicia en materia de ordenacién e xestién do litoral, recibiuse da
Demarcacion de Costas de Galicia, dependente do Ministerio para a Transicion
Ecoloxica e o Reto Demografico, unha solicitude do Concello de Vimianzo para a
realizacion das actuaciéns do expediente de referencia, para os efectos de continuar
coa sUa tramitacién e posterior resolucion.

Os datos do expediente son os seguintes:

Solicitante: Concello de Vimianzo

Data da solicitude:  28.03.2025

Ocupaciéon de dominio publico maritimo-terrestre para a
recuperacion do transito peonil mediante a conexién dos
paseos maritimos-fluviais de Ponche do Porto e Cereixo, a
través de distintas solucions: pavimentacidn con formigdn
impreso e zonas axardinadas, continuando a tipoloxia do
paseo de Ponte do Porto e pasarela voada

Obxecto:

DP-1603 pola Ria de Camarifias, no nucleo de Cereixo, termo

Situacion:
tuacion municipal de Vimianzo (A Coruia)

4.980 m? desagregandose en 1120 m? de dominio publico
Superficie: maritimo terrestre e 3.860 m? de zona de servidume de

proteccion

2. Descricidon da actuacion

O proxecto ten por obxecto a recuperacién do transito peonil ao paso da DP-1603 pola
Ria de Camarifias no nucleo de Cereixo, termo municipal de Vimianzo (A Coruia).

A intervencién consiste na conexion dos paseos maritimos-fluviais de Ponche do Porto
e Cereixo, no Concello de Vimianzo, mediante diferentes solucidns: pavimentacién con
formigdn impreso e zonas axardinadas, continuando a tipoloxia do paseo de Ponte do
Porto e pasarela voada.

Il. TRAMITACION DO EXPEDIENTE

1.

O 28.03.2025 rexistrouse na Demarcacién de Costas en Galicia a solicitude do
Concello de Vimianzo, de outorgamento dunha concesiéon administrativa de
ocupacion dun total de 4.952 m? de dominio publico maritimo-terrestre, para o
“Proxecto basico para a recuperacion da servidume de transito no DPMT ao paso da
DP-1603 no nucleo de Cereixo”, no termo municipal de Vimianzo (A Corufia).

En virtude do disposto no Real decreto 394/2025, do 13 de maio, de traspaso de
funciéns e servizos da Administracién do Estado 4 Comunidade Auténoma de
Galicia en materia de ordenacién e xestién do litoral, e do Decreto 50/2025, do 30
de xufio, polo que a Comunidade Auténoma de Galicia asume as funciéns e servizos
traspasados pola Administraciéon Xeral do Estado en materia de ordenacion e
xestion do litoral, o expediente foi remitido ao Servizo do Litoral da Direccién
Territorial da Conselleria de Medio Ambiente e Cambio Climatico da Corufia para a
continuacién da sua tramitacién e resolucidon conforme a distribuciéon competencial
vixente.

0 12.03.2026 requiriuselle ao Concello de Vimianzo, ao abeiro do artigo 68 da Lei
39/2015, do 1 de outubro, do procedemento administrativo comun das
administraciéns publicas, para que achegase determinada documentacion para
continuar coa tramitacién da sua solicitude.

Consta no expediente o xustificante da recepcién do requirimento do 16.03.2026.
4. 0 21.04.2026 o Concello de Vimianzo atendeu o requirimento.

En concreto, o Concello especifica as superficies a ocupar do dominio publico
maritimo-terrestre e da zona de servidume de proteccion, sendo un total de 4.980
m? correspondendo:

- 1120 m? a superficie correspondente ao dominio publico maritimo-terrestre.

- 3.860 m? a superficie correspondente a servidume de proteccion.

E presentou o proxecto construtivo no que se incorpora o resto da informacion
solicitada.

5. 0O 24.04.2026 solicitaronse os seguintes informes de conformidade co artigo 152.6
do RXC:

- Informe da Deputacién Provincial da Coruia.

- Informe do Servizo de Patrimonio Cultural, da Conselleria de Cultura, Lingua e
Xuventude.

Transcorrido o prazo establecido para a sia emisidn sen que conste a recepcion de
ningun deles, e de conformidade co disposto no artigo 157 do RXC, continuase a
tramitacion do expediente.

6. 0 24.04.2026 solicitouse a Demarcacién de Costas de Galicia a emisién do informe
de criterio previsto no Real decreto 394/2025, en relacién coa garantia da
integridade fisica e do uso publico do dominio publico maritimo-terrestre, asi como
sobre o importe do canon ou a posible exencion deste. Transcorrido o prazo de
dous meses previsto na citada norma sen que se emitise o informe, continuouse coa
tramitacion do expediente.

7. 0 24.04.2026 o axente do Servizo do Litoral emitiu o correspondente informe, tras
a visita ao terreo realizada o0 23.04.2026.

8. 0 11.05.2026 publicouse no Diario Oficial de Galicia num. 86 o anuncio do Servizo do
Litoral da Corufia polo que se somete o expediente ao tramite de informacion
publica durante un prazo de vinte (20) dias habiles, de conformidade co disposto no
artigo 152.8 do RXC.

Transcorrido o citado prazo, non consta a presentaciéon de alegacions.

9. O 27.04.2026 emitiuse o informe técnico do proxecto sobre a solicitude de
concesién no DPMT e autorizacion na servidume de proteccion do DPMT para a
recuperacion do transito peonil ao paso da DP-1603 no nucleo de Cereixo, no termo
municipal de Vimianzo.

10.0 29.06.2026 requiriuselle ao Concello de Vimianzo para que achegase un
certificado da cualificacién urbanistica do solo, que, segundo consta no expediente,
presentou o 09.07.2026.

11. Con data do 14.07.2026 déuselle traslado é Concello de Vimianzo da oferta de
condicions e prescricions polas que poderia outorgarse a concesion de ocupacion do
DPMT, para a sua aceptacidn, ao abeiro do artigo 15211 do RXC.

12.0 25.08.2026, o Concello de Vimianzo achegou o acordo do Pleno da Corporacion da
sesion celebrada o 19.08.2026 no que se acordou, por unanimidade dos membros
presentes, aceptar as condicions e prescricidns recollidas no informe asinado en
data 13 de xullo de 2026 polo xefe do Servizo do Litoral do Departamento
Territorial da Conselleria de Medio Ambiente e Cambio Climatico da Corufia.

lll. FUNDAMENTOS DE DEREITO

1. O artigo 48.1 da Lei 4/2023, do 6 de xullo, de ordenacidn e xestién integrada
do litoral de Galicia (DOG num. 133, do 13.06.2023), establece que, respectando o
réxime xeral establecido na normativa de costas, as autorizaciéns e concesiéns do
dominio publico maritimo-terrestre seran outorgadas polas consellerias
competentes no momento no que se produza o efectivo traspaso de funcions e
servizos da Administracion xeral do Estado & Comunidade Auténoma de Galicia en
materia de ordenacion do litoral.

2. Mediante o Real Decreto 394/2025, de 13 de maio, traspasaronse as funcions
e servizos da Administracion do Estado @ Comunidade Autonoma de Galicia en
materia de ordenacidn e xestién do litoral (BOE nim. 120, do 19.05.2025).

3. De conformidade co disposto no Decreto 50/2025, de 30 de xufio, a
Comunidade Auténoma de Galicia asumiu as funciéns e os servizos traspasados
pola Administracion do Estado en materia de ordenacién e xestién do litoral (DOG
num. 124, do 01.07.2025).

4. A competencia para resolver a solicitude presentada correspdndelle a
Direccion Xeral de Enerxias Renovables e Cambio Climatico da Conselleria de Medio

Ambiente e Cambio Climatico, de conformidade co disposto no artigo 11.1.b) do
Decreto 137/2024, do 20 de maio, polo que se establece a estrutura organica da
Conselleria de Medio Ambiente e Cambio Climatico (DOG num. 101, do 27.05.2024),
modificado polo Decreto 192/2024, do 9 de decembro (DOG num. 238, do
1112.2024), e polo Decreto 106/2025, do 11 de novembro (DOG num. 228, do
25.11.2025); e na disposicion transitoria Unica do Decreto 50/2025, do 30 de xufio,
segundo o cal, no ambito da conselleria con competencias en materia de
ordenacion do litoral, correspdndelles aos servizos provinciais do litoral a
tramitacion e proposta de resolucidon dos procedementos de concesion demanial de
ocupacion no dominio publico maritimo-terrestre e @ persoa titular da direccidn
xeral con competencias en materia do litoral a sua resolucion.

5. O artigo 32 da Lei 22/1988, do 28 de xullo, de Costas, desenvolvido polo
artigo 61 do Regulamento xeral de costas, aprobado polo Real decreto 876/2014, do
10 de outubro (RXC), permite a ocupacion do dominio publico maritimo-terrestre
para aquelas actividades ou instalacidns que, pola sua natureza, non poidan ter
outra localizacion.

6. O artigo 31.2 da LC, desenvolvido polo artigo 60 do RXC, sinala que os usos
que tefan especiais circunstancias de intensidade, perigosidade ou rendibilidade e
0s que requiran a execucién de obras e instalaciéns sé poderan ampararse na
existencia de reserva, adscricion, autorizacion e concesion, con suxeicion ao
previsto na LC, noutras especiais, no seu caso, € nas normas xerais ou especificas
correspondentes, sen que poda invocarse dereito algun en virtude de usucapién,
calquera que sea o tempo transcorrido.

7. O artigo 64 da LC, desenvolvido polos artigos 131 e seguintes do RXC suxeita
a previa concesion administrativa toda ocupacion do DPMT con obras e instalacidns
non desmontables. Neste caso se trata da instalacién de elementos non
desmontables e polo tanto se tramita como unha concesion de ocupaciéon do DPMT.

8. Conforme ao disposto no artigo 135 do RXC o prazo maximo polo que se
poderia outorgar a concesién é de 50 anos, dado que se trata de usos que
desempefian unha funcién ou presten un servizo que, pola sda natureza, requira a
ocupacion do dominio publico maritimo-terrestre.

9. En atencién ao sinalado no artigo 36 da LC, nas condiciéns incorporadas a
esta proposta, incliense todas aquelas medidas correctoras dirixidas a minimizar
os posibles danos e prexuizos sobre o DPMT.

10. De acordo co disposto no artigo 42 da LC, para resolver sobre a ocupacion
ou utilizacién do DPMT achegarase o proxecto bdsico no que se fixaran as
caracteristicas das instalacidons e obras, a extension da zona de DPMT a ocupar e as
demais especificacidns que se determinen regulamentariamente. A este respecto, o
solicitante achegou o “Proxecto bdsico para a recuperacién da servidume de
transito no DPMT ao paso da DP-1603 no nucleo de Cereixo”.

1. De conformidade co artigo 70 da LC, as concesiéns serdn inscribibles no
Rexistro da Propiedade e, unha vez extinguida a mesma, a inscricidn sera cancelada
de oficio ou a peticidn do interesado ou da Administracion.

12. Segundo o artigo 84 da LC, toda ocupacion ou aproveitamento do DPMT en
virtude dunha concesiéon ou autorizacién, calquera que fora a Administracion
outorgante, devindicara o correspondente canon en favor da Administracion do
Estado, sen prexuizo dos que sexan exixibles por aquela, estando obrigados ao pago
do canon os titulares das mencionadas concesions e autorizacions.

Ao respecto, cOmpre advertir que, de conformidade co disposto no apartado C.1. do
Acordo de traspaso de funciéns e servizos da Administracion do Estado &
Comunidade Auténoma de Galicia en materia de ordenacidon e xestion do litoral,
aprobado polo Real decreto 394/2025, do 13 de maio, a Administracion Xeral do
Estado resérvase as funciéns de fixar o importe dos cdnones pola utilizacién ou
aproveitamento do dominio publico maritimo terrestre, de exercer a titularidade
sobre os dereitos econémicos devindicados por estes conceptos, asi como recadar
0s seus importes.

Tal e como se adiantou no antecedente sexto, o 24.04.2026 solicitéuselle &
Demarcacion de Costas de Galicia, do Ministerio para a Transicion Ecoldxica e o
Reto Demografico, a emision do escrito de criterio. Unha vez transcorrido o prazo
previsto para a emisién do devandito informe, sen que este se emitira, proseguiuse
coa tramitacién do expediente.

13. O expediente tramitouse de conformidade co establecido no artigo 152 do
RXG.

A vista dos antecedentes e fundamentos expostos, dado que o proxecto é acorde ao
disposto na Lei de costas e no Regulamento xeral de costas, xa que se trata dunha
recuperacion da servidume de transito, para cuxa execucidn resulta xustificada a
ocupacién de terreos de dominio publico maritimo-terrestre, RESOLVO:

OUTORGAR ao Concello de Vimianzo as condiciéns e prescricions que se detallan a
continuacién, polas que se poderia outorgar a concesién de ocupaciéon de mil cento
vinte metros cadrados (1120 m? de dominio publico maritimo-terrestre, para a
execucion do “Proxecto basico para a recuperacion da servidume de transito no DPMT
ao paso da DP-1603 no nucleo de Cereixo”, no termo municipal de Vimianzo (A Coruiia).

As administraciéns publicas poderan interpofier directamente recurso contencioso-
administrativo perante o 6rgano xurisdicional competente no prazo de dous meses,
conforme ao disposto na Lei 29/1998, do 13 de xullo, reguladora da xurisdicion
contencioso-administrativa, contados dende o dia seguinte ao da recepcion desta
resolucion, sen prexuizo da formulacidn, se é o caso, do requirimento previo previsto no
artigo 44 da Lei 29/1998, do 13 de xullo.

Santiago de Compostela, na data da sinatura electrénica
A directora xeral de Enerxias Renovables e Cambio Climatico

Paula Uria Traba

CONDICIONS XERAIS DA CONCESION

Disposicions xerais

1%. A presente concesion, que non implica cesidon do dominio publico nin das facultades
dominicais do Estado, outérgase con suxeicidon ao disposto na Lei 4/2023, do 6 de xullo,
de ordenacién e xestién integrada do litoral de Galicia, na Lei 22/1988, do 28 de xullo,
de costas (LC), e no Regulamento xeral de costas, aprobado polo Real decreto
876/2014, do 10 de outubro (RXC).

2%, Esta concesion outérgase polo prazo que se establece nas condiciéns particulares,
(CP) de acordo co indicado no artigo 135.4 do RXC. O seu computo iniciarase o dia
seguinte da data de notificacidn do outorgamento ao concesionario. As posibles
prorrogas axustaranse ao establecido na LC e no RXC.

3% As obras realizaranse de acordo co proxecto subscrito por facultativo competente
achegado xunto & solicitude, coas determinacions e modificacions que neste se
impofan. A sla execucion levarase a cabo baixo o exclusivo risco e responsabilidade do
concesionario, quen deberd designar como director das obras a unha persoa facultativa
competente.

42 Esta concesién non implica a asuncion de responsabilidades pola conselleria
competente en materia de litoral en relacion co proxecto e a execucion e explotacion
das obras e instalacidns, tanto respecto a terceiros como ao concesionario.

5°. O outorgamento desta concesion non exime ao seu titular da obtencién dos titulos
habilitantes e outras autorizacidons que sexan preceptivos.

62 Esta concesién non implica a autorizacion para levar a cabo actividades auxiliares
féra dos limites da mesma, tales como provisidns, almacenamentos ou depdsito dos
residuos da explotacién, nin para facer publicidade audiovisual, salvo aquela que sirva
para indicar o titulo e uso da concesion, previa conformidade do Servizo do Litoral
correspondente.

7% O concesionario queda obrigado a instalar e conservar as suas expensas a
sinalizacion terrestre provisional durante as obras, asi como a definitiva, que debera
incluir a dos accesos e zonas de uso publico.

8% O concesionario queda obrigado a presentar o titulo desta concesiéon dentro do
prazo de trinta (30) dias, contados desde o seguinte & notificacién do outorgamento, na
Oficina liquidadora que corresponda, a efectos de satisfacer, se procede, o Imposto
Xeral sobre Transmisidns Patrimoniais e Actos Xuridicos Documentados, conforme ao
texto refundido do devandito imposto, actualmente vixente, e a entregar o xustificante
no Servizo do Litoral correspondente.

Asi mesmo, no mesmo prazo, deberd entregarse a documentacién que acredite a
constitucién, se procede, na Caixa Xeral de Depdsitos da Xunta de Galicia (na
Conselleria de Facenda ou nas Delegacions Provinciais da ATRIGA), da fianza definitiva
equivalente ao cinco por cento (5%) do orzamento total das obras e instalaciéns a
realizar no dominio publico.

92. O concesionario queda obrigado a repofier e conservar os fitos do deslinde aos que
estea referida a concesion, na forma que se lle indique polo Servizo do Litoral
correspondente.

10% O concesionario serd responsable dos danos e prexuizos que poidan causar as
obras autorizadas, directa ou indirectamente, nas praias e costas inmediatas ou
proximas, a xuizo do Servizo do Litoral correspondente, debendo presentar para estes
efectos, e no prazo que se lle sinale, o proxecto que comprenda as obras necesarias,
que deberd realizar as stas expensas, a fin de reparar os danos causados polas
mesmas. Unha vez aceptado o devandito proxecto polo érgano competente en materia
de litoral, o concesionario realizara as obras no prazo que se lle indique.

Canons, taxas e gastos

11%. A Administracion Xeral do Estado resérvase as funcions de fixar o importe dos
canons pola utilizacion ou aproveitamento do dominio publico maritimo-terrestre e de
exercer a titularidade sobre os dereitos econdmicos devindicados pola utilizacién ou
aproveitamento do dominio publico maritimo-terrestre, sen prexuizo da competencia
da Comunidade Auténoma de Galicia para establecer outros canons por explotacion de
actividade.

Previamente ao comezo das actuacions, o solicitante debera dirixirse ao 6rgano
competente da Administracion do Estado (Demarcacion de Costas de Galicia ou Servizo
Provincial de Costas correspondente do Ministerio para la Transicion Ecoldgica y el
Reto Demografico) para a liquidacidn e abono do canon correspondente pola ocupacion
do dominio publico maritimo terrestre, en virtude do establecido nos artigos 181 e 182
do RXC e deberd entregar o xustificante no Servizo do Litoral correspondente.

As Comunidades Auténomas, as entidades locais e as entidades de dereito publico
dependentes delas, estan exentas do pago do canon de ocupacién nas concesiéns que
se lles outorguen para o exercicio das suas competencias, sempre que as mesmas non
sexan obxecto de explotacion lucrativa.

Reformulo das obras

12%. O concesionario solicitard ao Servizo do Litoral provincial correspondente, coa
suficiente antelacién para que as obras poidan comezarse dentro do prazo, a
comprobaciéon do reformulo das mesmas, que se practicard coa asistencia do
concesionario e do director de obra, levantandose acta e planos xeral e de detalle,
correspondendo ao 6rgano competente en materia de litoral a sua aprobacion, se
procede.

Nos devanditos planos deberdn representarse, polo menos, coas suficientes referencias
fixas:

a) O deslinde do dominio publico (lifas interior e exterior da zona maritimo-
terrestre e, no seu caso, lifia de praia ou doutras pertenzas do dominio publico
maritimo-terrestre).

b) No seu caso, os accesos publicos ao dominio publico maritimo ata a sua
conexion con viais publicos.

c) O dominio publico en concesion e a sUa ocupacién coas obras do proxecto, asi
como todas aquelas seccidns que sexan necesarias para a sua definicién.

d) As zonas de distinto uso, publico e privado.

e) Tanto na acta como nos planos, consignaranse as mediciéns das superficies
mencionadas e o seu caracter.

Execucion das obras

132 O concesionario dara comezo as obras e as terminard dentro dos prazos que se
sinalan nas condicidns particulares.

143, O concesionario non poderd ocupar, para a execucién das obras, espazo algin do
dominio publico féra do autorizado especialmente para iso polo Servizo do Litoral
correspondente.

152. Se transcorrido o prazo sinalado para o comezo das obras, estas non se iniciaron e
0 concesionario non solicitase a prdérroga daquel, a Administracion podera declarar
resolta ou anulada a concesién, quedando a favor da Administracion Autondmica a
fianza constituida.

16°. O Servizo do Litoral provincial correspondente poderd inspeccionar en todo
momento a execucidn das obras, para comprobar se as mesmas se axustan ao proxecto
en base ao cal se outorgou a concesion. Se apreciase a existencia de desviaciéns en
relacién co mesmo, ordenard a paralizacion das obras na forma establecida polo artigo
103 da LC, incoando, no seu caso, os expedientes que correspondan e, en particular, o
de caducidade cando as modificaciéns sexan de sensible importancia.

172. Se o concesionario incumprise o prazo de terminacion das obras sen solicitar a
prorroga do mesmo, sera potestativo do oérgano competente concederlle unha
prorroga do devandito prazo, con posibilidade dunha sanciéon de ata o dez por cento
(10%) do orzamento total das obras, ou incoar o expediente de caducidade da
concesion. Se se concedese a dita prérroga, a mesma serd a ultima que podera
outorgarse nestas condiciéns, polo que un novo incumprimento levard necesariamente
a incoacién do expediente de caducidade da concesién.

182. Se o concesionario, antes de terminar as obras e instalacions, renunciase total ou
parcialmente & concesién, perdera a fianza constituida, a menos que demostrase que a
renuncia foi motivada pola denegacién, por parte doutros organismos oficiais, dos
titulos habilitantes, permisos ou outras autorizaciéns necesarias. Ademais, salvo
decision contraria do 6rgano competente, quedard obrigado a levantar as obras e
instalaciéns & sua costa, deixando o terreo da concesidon libre de toda ocupacién, no
prazo que se lle sinale.

Recoinecemento das obras

19%. Unha vez terminadas as obras, o concesionario presentara o certificado final da
obra, subscrito polo seu director e visado polo seu colexio profesional, no que deberan
estar incluidas todas as obras, mesmo, no seu caso, as correspondentes & vertedura de
augas residuais ao mar, e solicitard ao Servizo do Litoral provincial correspondente o
recofiecemento final das mesmas, que se practicara coa asistencia do concesionario e
do seu director de obra, levantandose acta e planos cos mesmos requisitos que os de
reformulo. O incumprimento desta condicién levara necesariamente & incoacion do
expediente de caducidade da concesién.

20% A fianza definitiva devolverase ao concesionario ao ano de ser aprobados polo
6rgano competente a acta e os planos de recofiecemento final das obras. As ditas

obras substituirdn entén 4 fianza e responderan do cumprimento das clausulas desta
concesion, cando fose procedente.

Conservacion das obras

21%. O concesionario queda obrigado a conservar manter as obras e terreos concedidos
en perfecto estado de utilizacién, mesmo desde os puntos de vista de limpeza, de
hixiene e de estética, realizando ao seu cargo os traballos de conservaciéon e
mantemento e cantas reparaciéns sexan precisas para iso. Cando estas tefian o
caracter de gran reparacion, o concesionario debera presentar previamente, para a sua
aceptacion, no seu caso, pola Administracion, o proxecto correspondente.

222 0O Servizo do Litoral correspondente poderd inspeccionar en todo momento o
estado de conservacién e mantemento das obras e terreos concedidos e sinalar as
reparacions e outras accions que deban realizarse para o cumprimento dos termos da
concesion, quedando obrigado o concesionario a executalas no prazo que se lle indique
e na forma establecida na anterior condicion. Se o concesionario non realizase estas
actuacions no prazo establecido, o 6rgano competente da Administraciéon Autonomica
podera impoierlle unha sancién econdmica que non exceda do 10% do orzamento total
das obras autorizadas, concedéndolle un novo prazo de execucién. Se o concesionario
non executase as reparacions neste novo prazo, incoarase o expediente de caducidade
da concesion.

232 A destrucién de todas ou da maior parte das obras autorizadas por medio de
concesion, sempre que se deba a causas de forza maior, dard dereito ao concesionario a
optar entre a renuncia @ concesion sen dereito a indemnizacién algunha e coa
obrigacion de demoler e retirar os restos das obras, ou a reconstrucidn as suas
expensas das mesmas no prazo que se lle sinale polo drgano competente. Se a
destrucién ocorrese por dolo ou culpa do concesionario ou persoas que del dependan, a
opcion anterior corresponderda ao érgano competente, ainda que no caso de que o
concesionario non presente a renuncia a concesion, instruirase o expediente de

caducidade da mesma.

24% Se o concesionario, unha vez terminadas as obras e aprobada a acta de
recofiecemento final das mesmas, renunciase total ou parcialmente & concesidn,
quedara obrigado, de acordo co que se determine polo 6rgano competente da
Administracion Autondmica a entregar as obras e instalacions ao dominio publico
estatal ou levantalas a sUa costa, deixando neste Ultimo caso o terreo total ou
parcialmente libre de ocupacién.

Uso e explotacion

252, O concesionario non podera destinar os terreos de dominio publico concedidos, nin
as obras neles executadas, a usos distintos dos expresados na concesion.

26%. Se durante a vixencia da concesion se advertise a realizacion de obras ou usos non
amparados pola mesma, o Servizo do Litoral correspondente ordenarsd,
respectivamente, a sua paralizacidn ou suspensidn, na forma e cos efectos previstos no
artigo 103 da Lei de costas. Se as infracciéons cometidas, fosen de importancia notoria,
incoarase, asi mesmo, expediente de caducidade da concesidn.

Transferencia

27°. A transferencia das concesiéns axustarase ao establecido no artigo 70.2 da Lei de
costas.

Outras disposicions

282 O concesionario estara obrigado a cumprir as disposicidns vixentes ou que en
diante se diten, que afecten ao dominio publico concedido e as obras e actividades que
no mesmo se desenvolvan, especialmente as correspondentes & ordenacién do dominio
maritimo, e a Lei de zonas e instalaciéns de interese para a defensa nacional, sen que
as que se executen nin o seu uso poida ser obstaculo para o exercicio das servidumes
de transito, proteccién e acceso ao mar.

Rescate

29% A Administracidn Xeral do Estado se resérvase a funcidn de rescate das concesiéns
demaniais cando a presenza dunha razon de interese xeral vinculada ao seu ambito de
competencias asi o esixa.

Revogacion

30° Cando sen intervencion da Administracion, varien os supostos fisicos sobre os que
se outorgou a concesion, a Administracion podera modificar ou declarar resolta a
mesma en funcion das variaciéons ocorridas e normativa aplicable, sen que o
concesionario tefia dereito a indemnizacion.

Vencemento do prazo concesional

31%. Cando por vencemento do prazo concesional se produza a reversion, quedaran
extinguidos automaticamente, sen necesidade de declaracidon expresa, os dereitos reais
ou persoais que puidesen ostentar terceiras persoas sobre o dominio publico concedido
e as obras e instalacions obxecto da concesién. Tampouco asumira a Administracién os
contratos de traballo que puidese concertar o concesionario para o exercicio da sua
actividade empresarial, sen que, por tanto, poida en forma algunha entenderse que a
reversién implica a substitucién de empresa prevista na lexislacion laboral vixente.

32° Terminado o prazo concesional, reverteran ao dominio publico estatal os terreos,
obras e instalaciéns obxecto da concesion, estando obrigado o concesionario, as suas
expensas, a demolicion e retirada das devanditas obras e instalacions, parcial ou
totalmente, mesmo con reposicién do terreo ao seu anterior estado, no prazo que se
lle sinale e sen dereito a indemnizacidn ningunha, excepto no caso de que a
Administracion durante o prazo de tantos meses, antes do vencemento do prazo
concesional, como anos tefila o mesmo, de propia iniciativa ou a pedimento do
concesionario, declare que, dado que se mantén o interese publico das obras e
instalaciéns, proceda ao seu mantemento para continuar a sta explotacion na forma
que se determine.

Levantarase a correspondente acta de recepcidon en presenza do concesionario, se
comparecese.

Procedemento sancionador, caducidade e constrinximento

33 O incumprimento total ou parcial das condiciéns e prescricions impostas na
concesion dara lugar & incoacion do correspondente expediente sancionador por
infraccion contemplada na LC, sen prexuizo de que, cando a xuizo da Administracidn, a
infraccion puidese ser constitutiva de delito ou falta, esta pasard o tanto de culpa a
xurisdicion competente.

Asi mesmo, o devandito incumprimento podera ser causa de caducidade da concesion,
especialmente, cando existan reiteradas infraccions dunha ou varias condicidns.

342 A declaracién de caducidade supord a perda da fianza ou fianzas constituidas, no
caso de que ainda non se devolveran, podendo levar aparellada, a criterio do 6rgano
competente, a demolicion e retirada das obras e instalacions, parcial ou total, a cargo

do concesionario, mesmo con reposicidn do terreo ao seu anterior estado, no prazo que
se lle sinale e sen dereito a indemnizacion algunha.

A tramitacion do expediente de caducidade realizarase con independencia da incoacion
do procedemento sancionador que proceda.

35° Cando o concesionario obrigado a iso non leve a cabo as acciéns que o érgano
competente lle ordene, en aplicacidn das condicidns correspondentes, este, de
conformidade co artigo 110 da Lei 39/2015, do 1 de outubro, do procedemento
administrativo comun, podera executalas subsidiariamente, sendo o importe dos
gastos, asi como dos danos e prexuizos, a cargo do concesionario.

36° Se, en virtude das actuacidéns practicadas, o concesionario tivera que satisfacer a
Administracion cantidade liquida, en caso de falta de pagamento, seguirase o
procedemento de constrinximento correspondente.

CONDICIONS PARTICULARES DA CONCESION E PRESCRICIONS

1. Condicions particulares

1°. Esta concesion outérgase por un prazo de cincuenta anos (50) anos, de acordo co
establecido no artigo 135.4.b) do RXC. O seu coOmputo iniciarase o dia seguinte ao da
data de notificacidon da resolucidon de outorgamento da concesion ao concesionario. As
posibles prorrogas axustaranse ao establecido na Lei de costas e no Regulamento xeral
de costas.

2°. As obras que se autorizan son as incluidas no “Proxecto basico para a recuperacion
da servidume de transito no DPMT ao paso da DP-1603 no nucleo de Cereixo”, subscrito
polo Estudio Técnico Gallego, SA.

3°. De conformidade co disposto no artigo 84.8 da LC, as Comunidades Auténomas, as
entidades locais e as entidades de dereito publico dependentes delas, estaran exentas
do pago do canon de ocupacidn nas concesidéns ou autorizaciéns que se lles outorguen
para o exercicio das suas competencias, sempre que aquelas non sexan obxecto de
explotacion lucrativa, directamente ou por terceiros.

42, 0 concesionario dard comezo as obras dentro do prazo maximo de doce (12) meses,
debendo quedar totalmente terminadas no prazo de vinte e catro (24) meses.

5°. O concesionario esta exento da constitucion de fianza, 4 que se refire o artigo 88 da
LC, pois é de aplicacidn o previsto no artigo 173.2 do Real Decreto Lexislativo 2/2004,
do 5 de marzo, polo que se aproba a Lei reguladora de facendas locais, que exime da
esixencia de fianza as entidades locais, excepto cando se trate de bens patrimoniais
non afectados a un uso ou servizo publico.

2. Prescricions

A. A utilizacién do dominio publico maritimo-terrestre outorgado en concesion sera de
cardcter xeral, publico e gratuito.

B. Debera quedar garantida, en todo caso, a servidume de transito que contempla a
lexislacion de costas, adecuando os medios necesarios para manter a mesma.

C. O concesionario debera cumprir co sinalado nesta resolucion, no proxecto, asi como
o que resulte da normativa sectorial aplicable.

D. O outorgamento desta concesidn non exime ao seu titular da obtencion das licenzas,
permisos e autorizacions legalmente procedentes.

Singularmente, procede solicitar autorizaciéon aos seguintes drganos: Deputacion da
Corufa (en razon da afeccién a estrada da sla competencia), Servizo de Patrimonio
Cultural da Conselleria de Cultura, Lingua e Xuventude, e ao Servizo do Litoral da
Xunta de Galicia (en razon da afeccion a servidume de proteccion do DPMT).

E. En relacion coa explotacidn das obras, deberase ter en conta o seguinte:

1. Non se permitira ningun tipo de vertedura ao dominio publico maritimo-
terrestre nin & zona de servidume de proteccion, de terras, entullos ou
materiais ou produtos xerados pola obra, que non conte coa debida
autorizacién, debendo establecer as medidas oportunas para corrixir 0s
impactos xerados durante a fase de execucion da obra ou instalaciéon da
ocupacion.

2. Para a execucién das obras non se podera ocupar espazo algun do dominio
publico maritimo-terrestre féra do autorizado especialmente para iso. Non se
permitirdn as anotaciéns de paso publico, as casetas e contedores non
autorizados, nin o almacenamento exterior de provisions, ou depdsitos dos
residuos da explotacion.

3. Realizada a instalacion e & vista da sua posible afeccién ao litoral, o
concesionario estara obrigado a modificar a posicion desta no que resulte
necesario, e mesmo ao seu desmonte e retirada & sua costa, antes do
vencemento da concesion.

4. Tanto a explotacién como o proceso construtivo deberanse levar a cabo
utilizando as mellores técnicas dispofiibles, de forma que o impacto ambiental
se reduza ao minimo. En todo caso, deberdn seguirse as instruciéons que
respecto diso se diten polos érganos competentes.

5. O concesionario sera responsable de todos os danos e prexuizos para as
persoas, as cousas e o medio ambiente que se poidan derivar, directa ou
indirectamente, da realizacién das obras ou da actividade, na mar, no seu leito e
subsolo, e en xeral, nos bens de dominio publico maritimo-terrestre, debendo
presentar para estes efectos, no prazo que se sinale, o proxecto que comprenda
as obras necesarias, que deberd realizar ds stuas expensas a fin de reparar os
danos causados.

6. Unha vez finalizadas as obras, o concesionario debera realizar unha campania
de limpeza, eliminando a totalidade de restos da obra e dos materiais
empregado na sua execucion. Asi mesmo, debera conservar as obras en bo
estado e repara os danos que se produzan como consecuencia da ondada ou
outros.

7. Todas as consideracions anteriores, asi como calquera incidencia no medio
ambiente que poida xurdir no proceso de execucion das obras, seran analizadas
no recofiecemento final das mesmas polo Servizo do Litoral, que deberd
subscribir a acta e plano que se levanten, ben de conformidade ou, no seu caso,
con reparos. Un exemplar da devandita acta e plano, unha vez aprobadas,
deberd remitirse a Direccién Xeral de Enerxias Renovables e Cambio Climatico.
Na acta de recoifiecemento final das obras e no plano, deberd determinarse e
representarse a ocupacién do dominio publico maritimo-terrestre outorgado en
concesion, xeorreferencidandose todos os vértices do perimetro de ocupacion en
coordenadas UTM ETRS89, asi como todas aquelas secciéns que sexan
necesarias para a sua definiciéon. Tanto na acta como nos planos, consignaranse
as medicidns das superficies ocupadas. No caso de que sexa necesario,debido ao
impacto producido polo establecemento e implantacion das instalacions,
esixirase un proxecto de acondicionamento e mellora da contorna ambiental.
Neste caso, a explotacién non comezara ata a execucién do correspondente
proxecto.

F. O incumprimento de calquera das anteriores prescricidons ou os casos indicados no
artigo 79 da LC daran lugar a caducidade da concesiéon con independencia da
tramitacion do expediente sancionador que corresponda.

G. Con caracter xeral, todas as instalaciéns e conduciéns que estan sen servizo ou
queden féra do uso como consecuencia das obras, asi como aquelas que carezan do
correspondente titulo concesional deberan retirarse do dominio publico maritimo-
terrestre por parte do concesionario as suas expensas.

